
EŻITU TAL-PROĊEDIMENTI 
minn: Segretarjat Ġenerali tal-Kunsill 
lil: Delegazzjonijiet 
Nru. dok. preċ.: 6793/17 
Suġġett: Rapport Speċjali Nru 25/2016 mill-Qorti Ewropea tal-Awdituri bit-titolu: "Is-

Sistema ta' Identifikazzjoni tal-Irqajja' tal-Art: għodda utli għad-
determinazzjoni tal-eliġibbiltà ta' art agrikola - iżda l-ġestjoni tagħha tista' 
tittejjeb aktar" 
- Konklużjonijiet tal-Kunsill (20 ta' Ġunju 2017) 

  

Id-delegazzjonijiet isibu fl-anness il-konklużjonijiet tal-Kunsill dwar: 

Rapport Speċjali Nru 25/2016 mill-Qorti Ewropea tal-Awdituri intitolat: "Is-Sistema ta' 

Identifikazzjoni tal-Irqajja' tal-Art: għodda utli għad-determinazzjoni tal-eliġibbiltà ta' art agrikola 

- iżda l-ġestjoni tagħha tista' tittejjeb aktar" 

adottati mill-Kunsill fit-3552 laqgħa tiegħu li saret fl-20 ta' Ġunju 2017. 

ANNESS 

Konklużjonijiet tal-Kunsill 

dwar ir-Rapport Speċjali Nru 25/2016 mill-Qorti Ewropea tal-Awdituri 

intitolat: "Is-Sistema ta' Identifikazzjoni tal-Irqajja' tal-Art: għodda utli għad-

determinazzjoni tal-eliġibbiltà ta' art agrikola - iżda l-ġestjoni tagħha tista' 

tittejjeb aktar" 

 

IL-KUNSILL TAL-UNJONI EWROPEA 

(1) JILQA' r-Rapport Speċjali Nru 25/2016 tal-Qorti dwar is-Sistema ta' Identifikazzjoni tal-

Irqajja' tal-Art (LPIS); 

(2) JINNOTA r-rakkomandazzjonijiet tal-Qorti bl-għan li jtejbu l-LPIS f'termini ta' aġġornament, 

interpretazzjoni u supplimentar tal-informazzjoni disponibbli kif ukoll ta' analiżi tal-

kosteffettività tas-sistema; 

(3) JAPPOĠĠA l-għan ta' simplifikazzjoni tal-Politika Agrikola Komuni (PAK), inkluż l-LPIS, u 

JQIS li l-Kummissjoni għandha tiffoka fuq l-applikabbiltà ta' għodod ta' simplifikazzjoni (eż. 

is-soll ta' stabbiltà) meta jiġu eżaminati r-regoli, ir-rekwiżiti u l-opzjonijiet għall-PAK l-ġdida 

wara l-2020; 

(4) IQIS li kull bidla f'regoli relatati mal-LPIS għandha tkun ir-riżultat ta' teħid ta' deċiżjonijiet 

mil-lat politiku u dak legislattiv u sostanzjata fl-atti bażiċi; 

(5) JISSOTTOLINJA, f'dan ir-rigward, li l-ispejjeż u l-piżijiet amministrattivi involuti fiż-żamma 

u l-aġġornament possibbli tal-LPIS għandhom ikunu limitati sa fejn meħtieġ u għandhom 

jevitaw, pereżempju, li l-aġenziji ta' pagament tal-Istati Membri jaġġornaw bla bżonn u wisq 

frekwentement l-irqajja' ta' referenza fl-LPIS għal varjazzjonijiet minuri f'żoni mkejla; 

(6) IQIS li l-LPIS b'mod ġenerali, inkluż ir-rakkomandazzjonijiet tal-Qorti fir-rapport speċjali 

tagħha dwar l-LPIS, għandha tiġi indirizzata ulterjorment fil-kuntest tad-diskussjonijiet dwar 

il-PAK wara l-2020, b'kont dovut meħud tal-objettiv li jitnaqqsu l-ispejjeż u l-piżijiet 

amministrattivi. 

 

 


